
Preface

Pioneering Educational Perspectives: Series 2025 is a collection of thought-provoking

insights and research contributions exploring contemporary educational trends and
practices. This eBook presents a diverse range of perspectives on innovative teaching

methodologies, digital learning strategies, and transformative approaches in

education. Designed to serve as a resource for educators, researchers, and

practitioners, it aims to inspire meaningful discussions and advancements in the field.

Through carefully curated chapters, this publication offers fresh ideas and practical

solutions to enhance learning experiences in an ever-evolving educational landscape.

ABSTRAK 

Pendidikan teori seni dalam kalangan pelajar Kolej Pengajian Seni Kreatif (KPSK) UiTM 

Kelantan bagi kursus pengajian budaya visual (visual culture studies) (VCS) seperti teori seni 

dan sejarah seni seni kurang diminati. Hal ini disebabkan kaedah pengendalian kursus tersebut 

yang hanya dipelajari secara teori, berbanding kursus studio seni yang dijalankan secara 

praktikal dengan menekankan kemahiran khusus. Objektif kajian adalah untuk mengenalpasti 

penerimaan pelajar KPSK terhadap penggunaan platfom kreatif Ai sebagai kaedah dalam 

pembelajaran yang mampu menghasilkan produk inovasi, khususnya melalui kursus teori seni. 

Di samping itu, kajian secara tidak langsung berhasrat mengetengahkan kepentingan 

mempelajari dan memahami teori-teori seni melalui penulisan prompt selaras dengan keperluan 

industri terutamanya selepas tamat pengajian. Hasil kajian menunjukkan konsep pembelajaran 

yang dihasilkan telah menggalakkan para pelajar KPSK menterjemahkan teori seni melalui 

penulisan prompt yang dinyatakan, kepada penghasilan sesebuah rekaan seni dalam jangka 

masa yang singkat sebelum diterjemahkan dalam pelbagai bentuk merchandise sebagai projek 

inovasi mereka. Konsep pembelajaran ini memberi pendedahan dan menggalakkan pelajar 

KPSK memahami proses kajian melalui rujukan beberapa teori seni dan diolah dengan 

penggunaan kreatif Ai (generator) agar dapat menghasilkan sesebuah rekaan dengan baik dan 

berdaya saing dengan trend seni kontemporari (industri seni) di dalam dan luar negara. Kajian 

ini mencadangkan konsep theory-based learning dengan menerokai platfom kreatif Ai sebagai 

proses menghasilkan rekaan yang baik pada sesebuah produk inovasi. 

 

KATA KUNCI: Pembelajaran berasaskan teori, Pengajian budaya visual (VCS), Teori dan 

sejarah seni, Platfom kreatif Ai generator (janaan komputer) dalam pelajaran VCS, Teori seni 

dan penulisan prompt 

 

MASALAH DAN OBJEKTIF 

Melalui pemerhatian, kaji selidik dan gred keputusan akhir semester, didapati para pelajar seni 

di Kolej Pengajian Seni Kreatif (KPSK), UiTM Kelantan kurang meminati kursus pengajian 

budaya visual atau visual culture studies (VCS). Hal demikian disebabkan oleh theory-based 

learning, yang mana pelajar KPSK harus membuat ulangkaji secara individu untuk 

mempelajari beberapa teori seni berdasarkan silibus yang disediakan dalam kursus VCS, 

mengambil nota syarahan, berorientasikan ilmu pengetahuan dan dinilai berdasarkan markah 

ujian peperiksaan. Perkara ini amat berbeza dengan kursus studio pula lebih praktikal dan 

menekankan kemahiran individu atau berkumpulan. 

Secara tidak langsung, kurangnya minat terhadap kursus VCS dikalangan pelajar KPSK 

menyebabkan mereka tidak memahami secara efektif proses penghasilan sesebuah karya seni 

dan rekaan produk atau design thinking process atas faktor kurang memahami dan 

mengabaikan teori-teori seni yang pernah dipelajari. Hal tersebut memberi kesan kepada 

pelajar KPSK terhadap proses perkembangan idea terutamanya ketika ingin menghasilkan 

sebuah rekaan yang segar, berkualiti dan mempunyai nilai kontemporari semasa terutama 

ketika bekerja dalam kelompok industri kreatif. 

Manakala objektif kajian adalah meningkatkan minat pelajar KPSK tentang kepentingan dan 

kelebihan mempelajari, memahami dan mahir dengan teori-teori seni serta menggalakkan 

pelajar KPSK menerokai pelbagai jenis platfom kreatif Ai melalui penulisan promt yang baik 

selaras dengan keperluan industri terutamanya selepas tamat pengajian. 

 

PENERANGAN REKA BENTUK 

Kajian ini mencadangkan kerangka konsep yang merujuk theory-based learning sebagai 

kaedah menghasilkan sesebuah rekaan produk inovasi secara praktikal serta dihasilkan dalam 

masa yang singkat melalui janaan komputer di platfom kreatif Ai. 

Kerangka konsep yang dihasilkan membantu proses kajian ini dimuatkan dalam sesebuah 

penulisan artikel atau buku ilmiah sebagai rujukan khususnya kepada golongan pendidik dalam 

bidang seni visual samada bagi kursus teori seni atau studio seni. Ia membantu melancarkan 

proses pembelajaran serta penghasilan produk seni dengan efektif seperti kajian dan proses 

penghasilan rekaan seni mengikut jangka masa yang singkat serta bersesuaian dengan trend 

seni visual di dalam dan luar negara (rujuk gambar rajah 1 dan 2). 

 

 

 

 

 

 

 

 

 

 

 

Gambar rajah 1: Contoh penghasilan pelekat bersubjekkan Wau Puyuh dan dijana 

menggunakan OpenAi dan kemudian dikemaskan melalui platfom Canva. 

Gambar rajah 2: Contoh penghasilan jersi bersubjekkan keris dan dijana dari Openart.Ai, 

Binge.Ai, Beautiful.Ai , Design.Ai dan kemudian dihantar kepada pihak cetakan baju. 

Gambar rajah 3: Kerangka konsep yang dihasilkan dan dipraktikkan dalam kursus VCS. 

 

PENINGKATAN MINAT PELAJAR TERHADAP KURSUS VCS DENGAN 

BANTUAN PLATFOM KREATIF AI SEBAGAI KAEDAH PEMBELAJARAN 

Berdasarkan soal selidik, pemanfaatan teknologi kreatif AI sebagai medium sokongan dalam 

pembelajaran kursus VCS berupaya meningkatkan minat para pelajar. Hal ini dapat 

diperhatikan apabila platform tersebut diakui membawa impak positif, antaranya 1) Membantu 

pelajar menyiapkan tugasan dan menghasilkan karya dalam jangka masa singkat, 2) 

Meningkatkan proses kreativiti dalam pembelajaran VCS, 3) Mengemukakan idea dengan 

lebih cepat dan efisyen , 4) Memudahkan kerja-kerja rekaan grafik (designing) seperti ilustrasi, 

poster, fotografi, logo dsb secara individu atau berkumpulan, 5) Memberi ruang dan peluang 

kepada pelajar untuk menghasilkan sesebuah rekaan yang bagus, dan 6) Membantu pelajar 

mempelajari topik-topik VCS dengan baik.  

Di samping itu, projek penghasilan inovasi dalam pembelajaran Pengajian Liberal (VCS) 

diakui sebagai satu usaha yang signifikan kerana membantu para pelajar mempelajari topik-

topik VCS dengan lebih baik dan berkesan. Hal ini dapat diperhatikan berdasarkan majoriti 

respon pelajar sebagaimana carta berikut: 

 

Carta 1: Respon pelajar terhadap projek penghasilan inovasi dalam kursus VCS melalui 

rujukan kerangka konsep sebelumnya. 

 

 

 

 

 

 

 

 

 

 

 

Secara keseluruhan, projek penghasilan inovasi dalam pembelajaran Pengajian Liberal (VCS) 

disepakati oleh kebanyakan pelajar sebagai medium yang membantu mereka mengenali dan 

memahami sesebuah subjek/objek kajian dengan lebih baik. Keberhasilan ini dapat ditelusuri 

berdasarkan peratusan yang ditunjukkan sebagaimana carta di bawah. Kesimpulannya, dapatan 

ini menunjukkan aktiviti penghasilan produk inovasi melalui kursus teori seni dengan bantuan 

platfom kreatif AI sebagai kaedah pembelajaran yang perlu dilaksanakan seiring dengan 

kemajuan teknologi masakini. 

 

Carta 2: Keberhasilan projek inovasi dalam kursus VCS 

 

 

 

 

 

 

 

 

 

 

 

NOVELTI DAN KEUNIKAN 

Cadangan pada kerangka konsep melalui theory-based learning ini dijadikan rujukan kepada 

golongan pendidik dan pelajar seni visual di peringkat sekolah menengah dan pengajian tinggi, 

termasuk golongan praktik dalam industri kreatif ketika memberi tunjuk ajar dan latihan 

kepada staf baharu. Manakala dari aspek lain, keunikan kerangka konsep yang telah dihasilkan 

ini memberi pemahaman yang mudah dan jelas terutama ketika ingin menghasilkan sesebuah 

projek inovasi dikalangan pelajar seni secara mudah ketika menjana perkembangan idea dalam 

jangka masa yang singkat, iaitu dapat menghasilkan sesebuah rekaan seni serta produk inovasi 

dengan lebih baik dan sesuai dengan trend semasa di dalam dan luar negara. 

 

MANFAAT 

Konsep kajian yang dihasilkan merupakan inovasi terhadap bidang pendidikan teori dan 

sejarah seni khususnya golongan pendidik sebagai usaha mewujudkan suasana pembelajaran 

yang praktikal walaupun didalam sesebuah sesi syarahan (kelas). Hal tersebut kerana konsep 

yang dihasilkan memudahkan golongan pendidik menyusun strategi pembelajaran agar pelajar 

dapat merujuk teori seni dengan mudah dan kemudian menghasilkan projek inovasi melalui 

platfom kreatif Ai atas talian. 

Selain proses pembelajaran, konsep yang dihasilkan ini juga tidak hanya membantu golongan 

pendidik menjalankan proses penilaian dengan baik dan tepat, malah ia juga memberi 

perspektif berbeza bagi kursus beroirentasikan teori seni terutama memacu dimensi baharu agar 

dapat melangkah ke peringkat yang lebih tinggi dalam pendidikan seni era 4.0. 

Ia adalah rentetan dari kenyataan Nur Hanim Khairuddin (2013) mengenai New Scene Artist, 

iaitu Sulaiman Esa dan Redza Piyadasa yang mengkaji teori dan falsafah seni dan budaya, dan 

kemudian menghasilkan karya secara serebral, objektif dan eksperimental, lalu merintis kaedah 

anti-formalis, konstruktivis, hard-edge dan minimalis. 

 

POTENSI KOMERSIAL 

Kerangka konsep yang dicadangkan menjadi satu kaedah yang baik untuk rujukan khususnya 

dalam bentuk buku panduan kepada para pendidik dan pelajar bagi kursus VCS. Kandungan 

dalam buku panduan tersebut disertakan beberapa langkah, idea dan strategi secara ringkas 

serta infografik. Malah reka letak yang menarik serta buku saiz A5 (21x14.85cm) memudahkan 

pembaca mengaplikasikan kerangka konsep agar dapat diterjemahkan dengan baik dan efisyen 

serta menggalakkan para pelajar menghasilkan sesebuah produk inovasi yang mempunyai nilai 

komersil. 

 

KESIMPULAN 

Pembelajaran teori dan sejarah seni dapat dimanfaatkan dengan mudah dan efektif dengan 

menghasilkan konsep kajian sebagai rujukan kepada golongan pendidik, seterusnya dijadikan 

antara kaedah menggalakkan minat pelajar seni melalui penghasilan tugasan, projek atau 

produk inovasi dengan bantuan platfom kreatif Ai pada pendidikan era 4.0. Secara tidak 

langsung konsep kajian tersebut juga dapat mengubah pandangan dan persepsi pelajar terhadap 

kursus teori seni yang sebelum ini bersandarkan kepada syarahan dan nota semata, kepada 

menerokai perkembangan idea melalui platfom kreatif Ai dan rekaan berinovasi dan seterusnya 

ke peringkat yang lebih tinggi dalam bidang seni visual. 

